
8. వ్యాస లేఖన విభాగము

I. 1. వ్యాసము - వివరణము. 


		2. వ్యాసము - రకములు




వ్యాసము నాల్గు విధములుగా విభజించవచ్చును. అవి 1) సాహిత్య వ్యాసములు 2) శాస్త్రీయ వ్యాసములు 3) విషయ ప్రధాన వ్యాసములు
4) సమస్యాత్మక వ్యాసములు

వ్యాసములను మరియొక విధముగా విభజించి మూడు భాగములుగా చేయవచ్చును.



1.వృత్తాంతవ్యాసములు Narrative Essays

2. వర్ణన వ్యాసములు Descriptive Essays

3. వివరణ వ్యాసములు Reflective Essays




1. వృత్తాంత వ్యాసములు:- శ్రీరాముడు, శ్రీకృష్ణుడు, గాంధీ మొదలగు మహనీయుల జీవిత వృత్తాంతములును, యుద్ధాదుల వృత్తాంతములును, వివాహాది ధర్మములయు, పండుగలయు, వృత్తాంతములను, నిజమైన కధలును, కల్పనాకధలు ఇందు జేరును.

2.వర్ణన వ్యాసములు:-జంతువులను గాని, చెట్లను గాని,పట్టణములను గాని, దేశములను గాని, దృశ్యములను గాని,ఆనకట్టలు, ఇనుపదారులు, మొదలైన నిర్మీత వస్తువులను గాని,వర్ణించుచు వ్రాసిన వ్యాసములు ఈ వర్ణమునకు చేరును.

3.వివరణ వ్యాసములు:- ఏదియో ఒక అంశమును ఎన్నుకొని, అందలి మంచి చెడ్డలను, సమీక్షించుచు, వ్రాసిన వ్యాసము వివరణ వ్యాసము. సత్యము, రాజకీయాంశములు, సాంఘీక, నైతిక, మత విషయములిందు చేరును. రచనా విధానమును బట్టి యొకప్పుడు వర్ణన వ్యాసము, వివరణ వ్యాసముగను, వివరణ వ్యాసము వృత్తాంతము వ్యాసము గను మార్పు చెందు చుండును. వ్యాసమున శైలియు - క్రమమును ప్రధానాంశములు.

శైలి అనగా ఉచిత వాక్యరచన:

1) వ్యాసమున సాధారణముగ వాడుక భాషయే యుండవలెను. కాని నిఘంటువులలోని మారుమూల పదముల వాడరాదు.

2) వ్యాకరణ విరుద్దమగు భాష ఉపయోగించరాదు. ఈనాడు చెప్పబడు శిష్ట వ్యవహారకమును గాని  వాడవచ్చును.

సందర్భమును బట్టి, తమ కున్న అనుభవమును పురస్కరించుకొని, గొప్పవారి సూక్తులు ప్రయోగింప వచ్చును. జాతీయములు వ్యాసమునకు పుష్టినిచ్చును. విషయ విభజనము జాగ్రత్తగా చేయవలెను. వ్యాసమును సాధారణముగా (1) శీర్షిక (2) ఉపోద్ఘాతము (3) వ్యాస చర్చ (4) లాభ నష్టములు (5)ఉపసంహారము అనుభాగములుగా వ్రాయవచ్చును. 


శీర్షిక: వ్యాసము పేరు - దానికి సంబంధించిన వివరమ మిందుండును




సులభ వ్యాకరణము

					వర్గం: 	ఆమోదించబడ్డవి




				

			
			
		

		
			

		 ఈ పేజీలో చివరి మార్పు 16 ఆగస్టు 2018న 07:19కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

